
II 
1. КИРИЛЛО-БЕЛОЗЕРСКИЙ СПИСОК1 

П и с а н и е С о ф о н и а с т а р ц а р я з а н ц а б л а г о с л о в и о т ч е : 
З а д о н щ и н а в е л и к о г о к н я з я г о с п о д и н а Д и м и т р и я И в а 

н о в и ч а и б р а т а е г о к н я з я В о л о д и м е р а О н д р ^ е в и ч а 
Поидемъ, брате, в полуночную стра(л. 122 об.)ну жребии Афетову 

сына Ноева, от него же родися Русь преславная. Оттоле взыдемь на 
горы киевьскыя. Первое всЬхъ вшедъ восхвалимь вЬщаго го Бояна 
в городе в КиевЬ, гораздо гудца. Той бо вЪщии Боянъ воскладая свои „-» 
златыя персты на живыя струны, пояше славу русскыимь княземь, пер
вому князю Рюрику, Игорю Рюриковичю и Святославу Ярославичю 
Ярославу Володимеровичю, восхваляя ихъ пЪсми и гуслеными буйными 
словесы на русскаго господина князя Дмитриа Ивановича и брата его 
князя Володимера ОкдрЬ(л. 123)евича, занеже ихъ было мужество и же
лание за землю руссьскую и за вЬру христианьскую. 

От тоя рати и до Мамаева побоища. 
Се азъ князь великыи Дмитрии Иванович и братъ его князь Воло-

димеръ ОндрЬевич поостриша сердца свои мужеству, ставше своею 
крепостью, помянувше прадЬда князя Володимера киевьскаго, царя рус
скаго. 

Жаворонокъ птица, въ красныя дни угЪха, взыди под синие облакы, ~ 
пои славу великому князю Дмитрею Ивановичю и брату его Володимеру 
ОндрЬевичю. Они бо взнялися какъ соколи со (л. 123 об.) земли рус» 
скыя на поля половетция. * 

Кони ржуть на МосквЬ, бубны бьють на КоломнЬ, трубы трубят 
в Серпухове, звенить слава по всей земли руссьскои, чюдно стязи стоять 
у Дону великого, пашу гея хоригови берчати, свЬтяться калантыри за-
чены, звонят колоколи вЪчнии в великом в НовЬгородЬ. Стоять мужи 
наугородци у святыя Софии аркучи такову жалобу. Уже намь, брате, 
к великому князю Дмитрею Ивановичю на пособь не поспЬти. 

Тогды аки орли слЬтошася со всея полунощныя страны. То ти (л. 124) 
не орли слЬтошася, съЬхалися всЬ князи русскыя к великому князю 
Дмитрию Ивановичю на пособь, аркучи такъ: господине князь великыи, 
уже поганый татарове на поля на наши наступають, а вотчину нашю 
у нас отнимають, стоятъ межю Дономь и ДнЬпромь, на рицЬ на ЧечЬ. .*, 
И мы, господине, гюидемь за быструю рЬку Донъ, укупимь землямь 
диво, старымь повесть, а младымь память. 

Тако рече князь великыи Дмитрие Иванович своей братии русскимь 
княземь: братьеца моя милая, русские князи, гнАздо есмя были (л. 124 об.) 
едино князя великаго Ивана Данильевича. Досюды есмя были, брате, 
никуды не изобижены, ни соколу, ни ястребу, ни б4лу кречату, ни тому 
псу поганому Мамаю. 

